
Couh youq seizneix, caenh dingqnyi raq sing he
lumj byajraez nei daj gakciengz bongh okbae, ndonj
gvaq dangzvaq bouxsai, nyingz haeuj ndaw ranz.
Gaendwk dwg doxdik  doxhaeb,

macang’ auz rongx dwk nyaenj duz ma’ ngauz youq

song duzma

baihlaj haeb de in dwk hemgnganga. Seizneix,

singdaej mehcawjranz caeuq sing ma raeuq
luenhcabceab, song ndaek bouxsai mbouj ndaej
mbouj cienq ndang haeuj ndaw ranz bae, doq
henhoh mehcawjranz, doq siengj gyaep duz macang’
auz okbae. Hoeng seizneix duz macang’ auz cingq
haeb dwk yungz raixcaix, de bamz youq gwnz ndang
duz ma’ ngauz, bak hung maedsaed dwk haeb
conghhoz ma’ ngauz.

Daeglauh gyoengqde raen baenzneix, ganjgip
angqyangz dwk roemx haeuj ndaw laeuz bae.

Ai Lujei gagnyinh, danghnaeuz cwxcaih youz
Ai Vwnzswngh caeuq Daeglauh gyoengqde luenh
guh, yaek ok saeh hung bw. Baenzneix de sien
dajdienh hawj Ai Vwnzswngh, ndaq de mbouj
wnggai laeglemx bang de bae gyaep caiq, bouxwnq
yiemq ngaenz swhgeij, swhgeij miz banhfap bae
gyaep dauqma, mboujcaeq bouxwnq capfwngz. Youq
mbiengj dienhvah baihhaenx Ai Vwnzswngh caenh
dwg naeuz ndei, lij seiz mbouj seiz wzwz azaz, dingq
hwnjdaeuj de cungj doengzeiq cungj ciepsouh lo,
hoeng saedcaeq de cix dwg lujlaj gvagbae hane. Ai
Lujei rox Ai Vwnzswngh miz gij sibgvenq neix,
hoeng song boux doxliz baenz cien leix, de mboujmiz
banhfap hawj de dingz fwngz. Cuengq dienhvah le,
de youh daj aen soujgih Daeglauh. Daeglauh sim’ in
souhgih sai dienh, couh heuh de daj aen dienhvah
wnq, de baez yawj couh rox dwg aen dienhvah ranz
Vangz  Fuzgauh. Yawj hwnjdaeuj, Daeglauh
gyoengqde gaenq haeuj ndaw laeuz Vangz Fuzgauh
bae youq lo.

Ai Lujei mboujlumj gvaiq Ai Vwnzswngh nei
gvaiq Daeglauh, mboujgvaq hix gvaiq de yaep he.
Daeglauh naeuz hawj de, banngoenz gij vunz sin—
yungse caeuq nungzhangz cungj daeuj lo, cungj
cunjbei sinhcingj fazyen fung aen laeuz Vangz
youq
haeujdaeuj gonq, gij vunz haenx cij mbouj gamj suj

Fuzgauh, mboujgvaq raen gyoengqraeuz

ranz. Ai Lujci doeklaeng doeknaiq dwk naeuz: “Ndei

ba, gaej moeb vunz gaj vunz couh baenz, sou maij
guhmaz couh guhmaz, gven gou maz viz.”

Daj song aen dienhvah le, Ai Lujci sikhaek
bamz daengz gwnz mbong, ndaw ukgyaeuj de
caenhdwg siengj, ngoenzcog baenzlawz cij ndaej ra
raen Vangz Fuzgauh, raen Vangz Fuzgauh le
baenzlawz guh? Naemj dwk naemj dwk de couh ninz
ndaek lo.

Banhaet, aen singz ngamq daj ndaw fangz—
hwnzloq ndiu gvaqdaeuj, Ai Lujci couh ganjgip
hwnq lo, youq henz gai gwn faenh haeuxcaeux he le,
lanz gyaq cico he, ganj bae Manhahdun Siujgih.

Manhahdun Siujgih youq lajdin Byacinghsanh,
gyoengqvunz cungj nyinhnaeuz aen siujgih neix
daengx singz ceiq fukcab, ranzcawj daj seiglengq
daeuj, gangj cungj vah lawz cungj miz. Byaij haeuj
ndaw siujgih, saekseiz lij bungz daengz song sam
boux vunz guek rog naeng ndaem naeng bieg haenx.
Vangz Fuzgauh genj youq gizneix cawx rangz,
yenzyinh gig genjdanh, couhdwg henznden miz aen
siujyoz ndei he, baezlaeng lwgnyez de bae hag
gaenh. Linghvaih, gizneix lij dep Dahyunghgyangh,
seizlawz roengz dah bae ap raemx cungj ndaej.

Ai Lujei gig vaiq couh ra raen gyaqci luhuj
Vangz Fuzgauh lo, de diem heiq cungj mbouj baenz
liux, youh simyungz youh gaenjcieng, bouxdwknyaen
gig vaiq couh ndaej
gaemhdawz duznyaen lo. Gyaq ci neix de gig sug,

ra raen riz duznyaen,
miz geij baez Vangz Fuzgauh ndoet laeuj fiz le, de
couh hai gyaq ci neix soengq de dauqranz roxnaeuz
soengq bae giz Dahli haenx. Vangz Fuzgauh miz
baez he lij ndaenggon dwk naeuz hawj de, miz geij
baez de lij caeuq Dahyen roxnaeuz Dahli youq ndaw
ci doxguh, vuenyungz raixcaix. Ai Lujei mbouj
yienghneix guh gvaq, de nyinhnaeuz youq gwnz ci
luenh guh uqlah lai, gyaqci baenzneix ndei, bungz
daengz gij uglah neix le, naengh youq ndaw ci aen
sim cungj mbouj onjdangq. De mbouj gamj youh
baihrog luenh guh lij miz cungj yienzaen wnq, couh
dwg aen ndangdaej de gaenq mbouj cinj de
baenzneix guh lo. Moix baez caeuq mehyah doxguh,
de yaek ciengx ndang haujlai nanz cij baenz. Aen
nienzgeij de dang daxgoeng hix baenz lo, mbouj fug
mbouj ndaej law.

Boux baujanh geq he raen de youq henz ci
cienq bae cienq dauq, couh ganj gvaqdaeuj
buenzcam de:“Ai,ai, mwngz guhmaz la?”

De ganjeip riuhehe, ngaek gyaeuj naeuz: “Gou
daeuj ra boux baengzyoux he, bouh ci neix dwg bouh
de.”

“Mwngz dajdienh hawj de mbouj ndaej ha?
Daj!” Baujanh geq yaebyaeb da, mbouj saenq de.

“Dwg yienghneix, dajdienh de cungj mbouj
ciep.” Ai Lujci doeklnaiq naeuz, “de yiemq ngaenz
gou, lau raen gou.”

“0, gou rox lo, mwngz dwg siengj heuh de gai
ci boiz ngaenz ba?” Baujanh geq lumjbaenz rox de
siengj gijmaz nei, sawqmwh siengj caeuq de lwnhgoj.

“Hix mbouj dwg, gou dwg siengj ra raen de,
caeuq de doxyaeng baenzlawz boiz ngaenz.” Ai Lujci
naeuz.

“Aiya, doxyaeng miz maz yungh. Bungz daengz
gij saeh neix, ra fazyen gauq de cij baenz.” Baujanh
geq naeuz. Lauxbanj seizneix mbouj miz geijlai
boux gangj vah suenq soq, mbouj haih vunz yaeuh
vunz, gyoengqde baelawz miz ngaenz cawx ranz cawx

